
Suġġett: Id-drittijiet tal-familji qawsalla fl-Italja

Fl-Italja n-nuqqas ta’ leġiżlazzjoni speċifika ppermettiet lis-sindki u lill-uffiċjali muniċipali jagħtu 
kustodja legali lill-ġenituri tal-istess sess. Madankollu, f’Jannar il-Ministeru tal-Intern ħareġ ċirkolari li 
fiha ħeġġeġ lill-awtoritajiet lokali jirrispettaw is-sentenza tal-Qorti tal-Kassazzjoni li kienet tgħid li r-
rikonoxximent tal-ġenituri tal-istess sess jista’ jiġi garantit biss f’każ ta’ adozzjoni.

Matul id-dibattitu tal-Parlament f’Marzu, il-Kummissarju Dalli saħqet li, meta jadottaw u japplikaw ir-
regoli tagħhom fil-qasam tal-liġi tal-familja, l-Istati Membri ma għandhomx jinsew l-obbligu tagħhom ta’ 
nondiskriminazzjoni bħala prinċipju fundamentali minqux fit-Trattati tal-UE u fid-dritt internazzjonali1. Fi 
tweġiba għal mistoqsija bil-miktub, il-Kummissarju Reynders semma l-obbligu tal-Istati Membri “li 
jirrikonoxxu l-filjazzjoni ta’ tfal ma’ ġenituri tal-istess sess għall-finijiet tal-eżerċizzju tad-drittijiet li 
jirriżultaw mid-dritt tal-UE.”2.

Dan l-aħħar, l-uffiċċju tal-prosekutur pubbliku ta’ Padova talab lill-muniċipalità tforni ċ-ċertifikati tat-
twelid tat-tfal tal-ġenituri tal-istess sess irreġistrati mill-2017 biex jagħmillhom valutazzjoni3.

Liema miżuri biħsiebha tieħu l-Kummissjoni biex tiżgura li d-drittijiet tal-ġenituri u ta’ wliedhom li jgħixu 
fl-Italja jiġu mħarsa u biex il-Gvern Taljan jirrispetta d-dritt tal-UE?

1 https://multimedia.europarl.europa.eu/mt/video/the-rights-of-children-in-rainbow-families-and-same-sex-
parents-in-particular-in-italy-opening-statement-by-helena-dalli-european-commissioner-for-equality_I239602

2 https://www.europarl.europa.eu/doceo/document/E-9-2022-003984-ASW_MT.html
3 https://www.ansa.it/english/news/politics/2023/04/11/padua-prosecutors-ask-for-gay-couple-kid-registration-

docs_ef49f763-35ed-41e8-826c-f3f5b8b5e2ac.html

